
A.- Clasificación sinalando, se procede, cultura/ estilo/movemento; cronoloxía; título; e autor (ata un punto)

Obra pictórica de Pablo Ruiz Picasso (Pablo Diego José Francisco de Paula Juan Nepomuceno Cipriano de la Santísima Trinidad Ruiz Picasso) feita sen un estilo artístico definido por medio dunha mestura de cubismo, expresionismo e surrealismo, pertence á primeira metade do século XX, concretamente a 1937… O título da obra é “O Guernika”

B.- Análise do seu contexto histórico-artístico (ata un punto)

Esta obra de arte foi pintada durante a Guerra Civil española, é a resposta de Picasso ao desastre que se está a vivir exemplificado co bombardeo da cidade de Guernika pola Lexión Cóndor alemá durante o acoso á Fronte Norte en 1937. O sufrimento da poboación civil foi grande e iso foi reflectido por Picasso na súa obra. O goberno republicano desexoso de que a súa causa fora apoiada no resto do mundo e como queixa do apoio alemán ao bando sublevado encarga a Picasso que plasme a sensación que ten a España republicana durante a guerra para expoñer na Exposición Universal de París de 1937, ao principio dubida sobre a forma de plantexar o cadro pero despois do bombardeo de Guernika xórdelle unha idea e comeza a traballar nela inmediatamente rematando un en xuño un inmenso óleo de 3,50 x 7,80 metros
A pintura do século XX foi moi influída pola invención da fotografía, xa que non precisará representar a realidade con fidelidade senón que se mostrará a intención e o carácter do artista a través da súa obra, o valor dos cadros non virá determinado polo que representan senón por cómo se representa. As vangardas comezan co Impresionismo e o postimpresionismo e a logo comeza unha vertixinosa evolución de estilos que durarán poucos anos e que conviven uns con outros: Fauvismo, expresionismo, cubismo, dadaísmo, surrealismo e abstracción ata o estupido da II Guerra Mundial (no caso de España precedida e marcada pola Guerra Civil (1936-1939))

A obra de Picasso pasou por varias etapas, probando as distintas opcións que ofrecían as vangardas pictóricas da primeira metade do século XX e nesta obra en concreto non se axusta a ningunha delas, tomando partes básicas do cubismo (a xeometrización das formas e os puntos de vista imposibles e a sobrevaloración do debuxo), do expresionismo (coa súa marcada exaltación do sentimento a través dos rostros e das actitudes das personaxes) e do surrealismo (a ubicación da escena nun lugar irreal, as posturas forzadas e as deformidades das extremidades das figuras representadas) así como a figuración dos animais como se foran uns seres humanos máis da composición .

C.-Xustificación da clasificación e comentario da obra seguindo os enfoques metodolóxicos da historia da arte (ata dous puntos) 

Esta obra é un óleo sobre lenzo de tamaño colosal (case 4x8metros) de temática simbólica que representa o bombardeo de Guernika como exemplo do sufrimento da poboación española durante a Guerra Civil. 
Formalmente está feita empregando con claridade o debuxo, o uso das cores non é importante como mostra que empregou só brancos, negros e unha gama de grises para realizalo. A luz é totalmente irreal e de feito non sabemos de ónde provén exactamente (se da bombilla ou do quinqué que están no centro do cadro) pero deses elementos saen dúas liñas de tendencia cubista que marcan unha composición triangular, a este respecto tamén podemos considerar que as figuras están divididas en tres grupos sendo a central máis grande que as laterais como se fora un tríptico.
En canto as súas formas de expresión podemos dicir que é unha obra figurativa co antinaturalismo propio do cubismo, con personaxes irreais en poses imposibles dobrándose sobre si mesmos ou desencaixando partes do seu corpo (por exemplo as cabezas das figuras dos extremo dereito e esquerdo) e cunha desproporción evidente sobre todo nas cabezas e nas mans. Nesta obra atopamos 6 seres humanos e 3 animais: 

Os animais son un touro que aparece á esquerda co corpo negro e a cabeza branca xirada sobre si mesmo, mostrándose “sorprendido” pola acción... o touro simboliza brutalidade e escuridade segundo o propio autor pero tamén podería simbolizar España polo tema da tauromaquia como referente cultural español. Tamén aparece un cabalo que ocupa o centro da composición cos eu corpo cara a dereita pero coa súa cabeza, como o touro, cara a esquerda e en xesto de apoiarse no chan coa súa pata dianteira dereita coma se estivera desequilibrado. Ten unha ferida no lombo e unha lanza que o atravesa; a súa expresión é de desesperación coa boca aberta e coa lingua en punta simulando un relincho de dor. Entre estes aparece unha pomba, á altura das súas cabezas, que está oculta no fondo xa que só está marcado o seu contorno, co pico aberto como berrando ao igual que o cabalo e cunha á rota, é o símbolo da paz rota.

Os humanos serán unha nai co seu fillo morto, debaixo do touro e con xesto de dor e gritando desesperada cos seus ollos en forma de lágrimas seguindo o modelo iconográfico da “Pietá”, un guerreiro morto do que só aparecen restos e que é interpretado tanto como un soldado coma unha estatua rota, nun brazo te nunha espada e unha flor que podería interpretarse como un raio de esperanza; tamén unha muller axeonllada, posiblemente ferida e coa perna dislocada e sangrando abundantemente xa sen cor na pel; por último a personaxe máis irreal de todos, a muller cun quinqué que iluminaría a habitación coa súa vela e que entra na estancia coa mirada perdida sen saber qué está pasando nin qué facer... é interpretada como unha alegoría fantasmagórica da República.
Ademais destas personaxes chama a atención un elemento que está na parte superior-central da obra, unha lámpada. Esta lámpada non ten un significado claro e podería relacionarse cunha bomba que estoupa (aínda que a simple vista parece unha lámpada acendida), podería tamén, se fora unha simple lámpada, simbolizar o avance científico e electrónico como modo de evolución social pero ao mesmo tempo de ferramenta de destrución masiva nas guerras modernas.
O Guernika pasou a historia da arte como un exemplo da guerra e actualmente emprégase como símbolo de paz, exposto en París durante a Guerra Civil española, á súa finalización foi cedido polo artista ao MOMA de New York coa intención de que regresara a España en canto volvera a democracia, regresando en 1981 e pasando ao museo Reina Sofía de Madrid en 1992 en exposición permanente. Maila que Picasso é recoñecido mundialmente como un dos pais do cubismo (xunto a Braque) esta obra tivo e ten transcendencia internacional sendo recoñecida como unha das más importantes da historia da arte.
